
memboewang ia poenja landjaran, tapi lebi djelek lagi kaloe katjang itoe dapet tanah jang berpe-njakitan. Nah, seperti itoe bibit katjang jang boe-roek, tertanem di tanah jang djelek, begitoelah Ban-tjoan ada djadi manoesia jang djalanken peng-hidoepan di doenia!

Koetika dapet denger kekasihnja poenja bitjara, sigra djoega ia poenja batin jang koetoekan dapet alahken ia poenja pengrasahan manoesia. Perkara begitoe lebi doeloe belon pernah di'inget olehnja, tapi oleh kerna sekarang ada jang kasi inget, lan-las djoega hatinja djadi berdebar-debar sabagi ka-adahannja orang jang sedeng aoes dengen mendadak dapet katemoe satoe soembar jang djernih. Saba-gimana soeda dibilang di atas, anak moeda itoe lantas mengawasken pada Soan-nio dengen mata menjalah, kamoedian laloe ia berkata:

„Ratjoenin memang enak, tapi kaloe sampe ka-taoehan kita berdoewa boleh djadi tjilaka: boekan djadi dapet harta, tapi djadi dapet borgolan.“

„Sttt!“ djangan bitjara begitoe koewat," kata Soan-nio jang masi merasa kekasihnja ada mengo-mong terlaloe berisik „Begini: ia sekarang lagi sakit, kaloe kita tjampoein itoe rajoen di obatnja, siapa djoega si jang nanti bisa dapet taoe? Tjoema sadja: loe maoe apa engga? Dari si kita hidoep begini poenja soesa, kaloe goea pikir lebi baek kita kerdjain soeda satoe kali pembalesan, sebab

